Karik labarik involve iha kazu krime ne’ebe

tenke responsabiliza nudar dever mak tuir mai
>

ne’e:

J Suspeitu ba kazu crimi graves, hanesan
oho ema.

o Suspeitu ba kazu violencia seksual.

. Suspeitu ba kazu tortura ne’bee halo vitima
hetan sofremento bo’ot.

J Labarik ne’ ebe tenki responsibiliza ba

kazu tolu iha leten mak ninian idade tenke
tinan 12 sanulu resin rua — 18 sanulu resin
ualu.

. Ba labarik sira ne’ebe ninian tinan seidauk
to’o sanulo resin rua sei la husu sita nian
responsablidade ho hanoin sira seidauk iha
kapasidade.

° Labarik nebe ho idade ki’ik sei la hetan
detensaun, maibe medidas ikus liu karik
posiblidade para halo detensaun.

J Karik labarik sai akuzadu Juiz sei tetu ida
ne’ebe diak ho hanoin labarik = sei
minoridade.

o Ba kazu labarik nian julgamento sei halo
no labele loke ba publiku.

o Karik labarik hetan kapturasaun husi Po-

licia, hanesan halao servisu bai-bain polisia
loti labarik ba iha ninian uma, no fo hatene
inan, aman, madrasta ou padrasta no fa-
milias nebe besik liu kona ba kazu nebe imi
involve.

Karik iha julgamento imi nian inan aman sei
bele akompanha imi iha salaun do julga-
mento.

Tribunal mos bele bandu inan aman ou fa-
milia atu partisipa/hola parte karik iha
razaun mak forsa para fiar katak providu ne’e
persija tamba itha importansia ba labarik.
Labarik minor idade nebe hetan detensaun
persija haktuir ho kondisaun especifiku tuir
mai ne’e:

a. labarik minoridade ne’ebe hetan
kapturasaun ka detensaun tenke
haketak husi ema bo’ot sira seluk.

b. Suspeito hotu-hotu ba kazu krime
mak minoridade ne’ bee hetan de-
tensaun tenki fo atensaun especifiku
kona sira nian presiza.

Se labarik minoridade ne’ebe hetan sentensa
katak sira salah, Juiz sei tetu katak sei iha
kastigu seluk ba nia ne’ ebe ladun todan,
hanesan ordem hakiak, edukasaun no kon-
trola, fo moral, livte kondisional, foti hane-
san oan hakiak, fo treinamento edukasaun no
servisu, nune nomos alternative kastigo sira
seluk.

Sei Ita boot hasoru kasu kona ba direitu la-

La-

barik signifika katak ema ida ho idade ka tinan sa-
nulo resin ualu mai kraik, ne’e be konsidera hanesan
labarik ida, ne’e mak temi nudar ema minoridade,
nebe persiza ajuda, protesaun, asistencia ba sira nia
moris no liberdade husi Inan, Aman, ambiente
sosiedade no estado.

Mortis, hetan naran no nasionalidade, susu ben inan

nian, Imunizasaun, protesaun husi moras bebe nian
hanesan mal nutrisaun, moris iha familia ne’ebe
dame, hetan edukasaun formal husi estado, liu husi
eskola formal mak iha hanesan la selu, no informal
husi inan aman e ambiente. Oportunidade no liber-
dade ba halimar, moris no hela iha ambiente ne’ ebe
diak, hetan protesaun husi fa’an labarik, explo-
rasaun hanesan uja labarik nian forsa/kapasidade
fiziku para buka osan, ho objectivo ekonomika e
depois direito para acessu ba informasaun no selu-
seluk tan.

Violencia Fiziku
Violencia ne’ ebe maka akuntese ba labarik husi

ema ne’ ebe mak ho forsa no idade liu labarik sira,
mak hanesan; baku labarik ho liman, ho sasan ruma

mak halo moras ba

labarik nian isin no baku e tebe fatin sai hanesan kor
verde, tuku labarik sai bubu, e hakanek labarik ho buat
kroat, ne’ ebe bele halo labarik hetan sofremento
fizika/aliza.

Violencia Fizikolojia:

Hirus labarik seim intensaun eduka, ameasa labarik para
labele halimar, ameasa labarik tenki tuir sira nian
hakarak ne’ ebe la fo benefisiu ba labarik nia futuru,
halo tauk labarik para la bele halo buat ne’ ebe diak,
haruka labarik aprende buat ne’ ebe tuir idade seidauk
iha kapasidade para aprende ou halo, haruka labarik
nauk, haruka labarik fuma sigaru, ne’ ebe estraga futuru
labarik nian, diak husi inan aman, familia, vizinu mos
iha ambiente moris.

Violencia Seksual:

Katak labarik sita ne’ ebe ita temi minor idade,
akuntese ba sira abuzu seksual, hanesan piska matan,
kebit liman no isin, kaer no lamas iha orgaun espesi-
fiku, koalia ho intensaun seksual, no goja ne’ ebe hatun
feto nian dignidade. Violencia seksual hanesan hetan
ameasa para halo relasaun seksual, no obriga para halo
relasaun seksual, husi aman, tiu, familia, no ema seluk
inklui akuntesemento hanesan kazu fedofelia; relasaun
seksual husi mane maior idade ba labarik mane minori-

dade.

Labarik loron-loron habai-an iha liur para buka osan
ho intensaun ajuda inan aman, hanesan fa’an modo,
sigaru, journal, ikan, pentolan, no husu ismola iha
dalan-dalan, graca sapatu, fase kareta, ajudante kareta
nian, no servisu iha area selu-seluk tan nebe la
kuinese tempo ou limite para ajuda ekonomia fa-
milia.

Sei imi labarik sira hasoru problemas iha leten nebe
kontra imi nian direito imi bele halo husu ajuda ba
ONG sira nebe iha interese ba labarik hanesan
FOKUPERS, JUVENTUDE no organizasaun sira
seluk ne’ ebe iha interese ba direito labarik nian, no
organizasaun nasoens unidas nian hanesan Nasoins
Unidas nian hanesan UNICEF para sira bele ajuda
imi hodi lori imi ba orgaun kompetenti hanesan po-
licia itha posibilidade tanba karik imi tauk atu direta-
mente halo keixa iha policia hodi sira bele atende imi
nian kazu hodi hola medidas no fo protesaun ba imi
nia direitu.

Bele mos imi husu ajuda ba ema nebe iha
kuinesemento ba lei nian hanesan Advogado,
Studante Direito ou sira seluk tan para bele fo
asistencia ba imi.



